
ЗАЩИТА ГРАНАТА ОТ ВРЕДИТЕЛЕЙ 

 

Аннотация: Гранат выращивается для плода в Узбекистане с древних времён. 

В составе созревшего плода содержится сахар 15-19%, и кислота 1,2-2,5 %. В соке 

граната есть железо и много вещества танин. Гранат используется для лечения 

разных болезней в медицине. Дерево граната является драгоценным материалом. 

Гранат также выращивается как декоративное дерево. 

Ключевые слова: фруктоводство, растение граната, личинка, тля, вред, 

биологическая эффективность, норма объема экономического вреда, защита 

растений, инсектицид. 

 

POMEGRANATE PROTECTION 

 

Аннотация: Pomegranate has been grown for the fruit in Uzbekistan since ancient 

times. The composition of the ripened fruit contains sugar 15-19%, and acid 1.2-2.5%. 

Pomegranate juice contains iron and a lot of tannin. Pomegranate is used to treat various 

diseases in medicine. Pomegranate tree is a precious material. Pomegranate is also grown as 

an ornamental tree. 

Мева сабзавот полиз экинлари маҳсулотлари инсон хаѐтида катта аҳамиятга эга 

бўлиб,озиқ- овқат рационида муҳум ўрин тутади.Шу билан бирга кўп холларда экин 

ўсув даврида ва кейинчалик сақлаш даврида хар хил зараркунанда ва касалликлар 

билан кучли зарарланиб, ҳосилнинг анча қисми нобуд бўлади ва сифати кескин 

пасаяди. Ҳимоя чоралари ва бошқа тадбирларни мунтазам қўлламаслик натижасида 

зарарли организмлар катта зиѐн етказади. 

Шуни хисобга олган холда шифобахш мева хисобланган анордаги 

зараркунандалар биоэкологиясини ўрганиш ва уларга мақбул кураш усулларини 

қўллаш бўйича илмий тадқиқотлар олиб бордик. 

Анор(Punica L) Ўзбекистонда қадим замонлардан бери бери етиштириб 

келинмоқда. Унинг ватани Озарбайжон, Эрон, Афғонистон хисобланади. Анор 

авлодига икки тур киради. Улардан бири (P.granatum L) бўлиб, Ўрта Осиѐ, 

Закавказьеда ўстирилади. Иккинчи тури (P. Protopunica Balf) Сокотра оролларида 

ѐввоий ҳолда ўсади, унинг меваси истеъмол қилиш учун ярамайди. Хозирда 

ўстирилаѐтган анор ва унинг ѐввойи турлари селекция йўли билан олинган. Анор 

асосан меваси учун ўстирилади. Пишиб етилган меваси таркибида 15-19 % қанд, 1,2-

2,5 % кислота бор. Анор сокида шифобахш темир ва кўп миқдорда танин моддалари 

мавжуд. Анордан медицинада турли касалликларни даволашда ишлатилади. 

Анорнинг ѐғочи  қимматбахо материал хисобланади. Анор манзарали ўсимлик 

сифатида хам ўстирилади. 

Республикамизда аҳолини озиқ–овқатга бўлган талабини қондириш ва мамлакат 

иқтисодий салоҳиятини оширишда боғдорчилик соҳасини аҳамияти катта. Маълумки, 

Республикамизда боғдорчиликни ривожлантириш учун унумдор тупроқ, қулай об-

ҳаво шароити ҳамда суғориш шароитлари мавжутдир. Ҳосилдорликни кўтариш, 

маҳсулот сифатини ошириш учун муҳим омиллардан бири зараркунанда ва 

касалликларга қарши кураш ишини тартибга солишдир. Кураш тадбирларини эса ўз 

вақтида тўғри башорат асосида ўтказиш, биологик ва кам захарли моддалардан 

оқилона фойдаланиш асосида бажариш зарур бўлади.(1) 

Таркибида шифобахш моддаларга эга бўлган анор меваларига бўлган халқ 

эхтиѐжини қондириш учун бу дарахтларни ва меваларини турли зарарли 

организмлардан химоя қилишга тўғри келади. Анорга бир қатор хашаротлар ва 

ўргимчаккана зиѐн етказиши мумкин.  Кейинги йилларда анор мевахўри зарари 

боғдорчиликни ривожлантиришда катта муаммо тўғдирмоқда. 

Шунинг учун 2017-2019 йилларда  Андижон вилояти Балиқчи ва Избоскан 

туманларида Анорнинг “Қизил анор” навида илмий тадқиқотлар олиб бордик. 

Хашоротлар биологияси ва фенологиясини ўрганиш бўйича изланишлар дала 

кузатувларини лаборатория кузатувлари билан боғлиқ холда олиб борилди. Кимѐвий 

ишловлар қўл ва моторли пуркагичларда гектарига 1000-1400 литр ишчи суюқлик 

сарифлаш хисобида олиб борилди. Хашоротлар билан ишлашда (Бондаренко, 

Глушенко 1985; Захваткин,1986)  дориларни синашда эса Хўжаев 2004 нашр этган 

услубий қўлланмалардан фойдаландик.(2) 

Илмий тадқиқотлар олиб борганимизда анор дарахтига зараркунандалардан анор 

шираси  (Aphis punicae), қалқондор (Aspidiotus hederae), анор мевахўри (Euzophera 

punicaella Mooze), камсток қурти (Pseudococcidae) ва касалликлардан фамопсия ва 

кулранг чириш зарар келтиради. 

Анор мевахўри-Euzophera punicaella Mooze, (Lepidoptera, Tortricidae)  оиласига 

киради. Андижон вилоятининг барча худудларида кузатилди. Анор мевахўри етук 

қурт ҳамда ғумбак шаклида асосан дарахт остида тўкилган мевалар ичида, пўстида, 

дарахтларнинг пана жойларида қишлаб чиқади. 

Анор мевахўри тадқиқот олиб борган йилларимизда 6 та авлод бериб 

ривожланди. Бу зараркунанда қурт шаклида қишловга кетиб қишловдан чиқиш олди 

апрел ва май ойларида ғумбакка айланди. Тажрибаларимизни лабаратория ва дала 

тажрибалари билан боғлаган холда олиб бориб фенологияси ўрганилди. Балиқчи 

туманида кузатишларимизда қишловга кетган қуртлар апрел ойининг 3 декадасидан 

ғумбакка айлана бошлади. Қишловдан чиққан капалаклар май ойининг 2 декадасидан 

бошлаб тухум қўя бошлади. Анор гуллаб, мева туга бошлагач мевахўр капалаги мева 

гул косасига тухум қўйди. Тухумдан чиққан ѐш қуртлар шу жойдан мева ичига кириб, 

яширин озиқланиб ривожланди. Гул косага чиқиб ғумбакка кетди. Шу тариқа 

қишловгача 5-6 та авлод бериб ривожланди. 

Зарари: Анор мевахўри анорнинг фақат меваси ва мева пўсти билан озиқланиб 

зарар келтиради. Мевахўр зарарлаган мевалар мева чириб ѐрилади ва иккиламчи 

микроорганизмлар фаолияти туфайли моғорлаб яроқсиз холга келади. Бу анорни 

ҳосилдорлиги ва сифатига сезиларли таъсир қилди. Анор мевахўрининг 1 чи ва 2 чи 

авлодидан кейинги зарари юқори бўлди. Водий шароитида зарарланган дарахтларда 

95 % гача хосил шикастланаѐтгани бу зараркунанда мева тугинчалар ичида 

ривожланиб, ҳосилга катта зарар етказади. 

Анор мевахўри кўп авлод бериши ва мева ичига кириб, яширин холда 

ривожланиши инсектицидларни юқори самара беришини чеклаб қўйди. 

Тадқиқотларимизда анор мевахўри фенокалендари тузилиб, 8 марта ишлов берилди. 

Альфамилин,17.8% сус.к, Митак 20% эм.к, Два.трин 10%эм.к, Децис 2,5% эм.к 

билан ишлов берганимизда 80-85 % назоратга нисбатан самара берди. Бундан ушбу 

инсектицидларни анор мевахўрига қарши тегишли меъѐрда кўллаш яхши самара 

беради деган хулосага келиш мумкин. 

